
Asunto: notificacion resolucion Xadrez

Xunta Electoral Federacién Galega de|

Notificase a resolucién acordada polo Pleno do Comité Galego de Xustiza Deportiva

na sua sesion do 4 de abril de 2025.

En Santiago de Compostela, a 4 de abril de 2025, reunido o Comité Galego de Xustiza

Deportiva en sesidn plenaria celebrada o dia da data, resolveu o Recurso 247/22.
Expediente 247/22
ANTECEDENTES DE FEITO

l.- Don Arian Gonzédlez Pérez presentou en data 17/11/22 recurso de alzada fronte &
resolucion da Xunta Electoral da FEDERACION GALEGA DE AXADREZ (FEGAXA) de data
15/11/22 pola que se desestimaba a denuncia presentada polo recorrente de data
10/11/22.

A denuncia foi presentada fronte a: Don Gaspar Pérez Carnero (candidato a presidente
de la FEGAXA e presidente da Comision Xestora); Don Mateo Alonso Corredera
(presidente da Xunta Electoral), e Don Angel Francisco Vilas Fernandez (vicepresidente
da FEGAXA e membro da Comision Xestora). A denuncia foi ampliada fronte a Don Jesus
Rodriguez Pérez (outro dos candidatos a presidencia e vogal da Comision Xestora).

En sintese, na denuncia, alegaba:

- En data 8/11/22 a Xunta Electoral publicou a Acta na que constaba a proclamacion
provisional de Candidatos & Presidencia e Comision Delegada. Se proclamaron os
seguintes candidatos: Don Gaspar Pérez Carnero e Don Jesds Rodriguez Pérez. A
candidatura de Don José Carlos Pena Torres foi excluida inicialmente por considerar que
os avales foron presentados pasadas as 14:00 horas do dia 7/11/22. O dia 9 a decisién foi
rectificada, incluindo a candidatura 6 comprobar que o correo foi enviado antes das
14.00 horas do dia 7/11/22, concretamente por correo postal dende Santiago de
Compostela.

« Respecto da admisién da candidatura de Don Gaspar Pérez Carnero advirte que foi
incumprido o art. 3.2 Do Real Decreto 16/2018 de 15 de febreiro que determina que as
persoas que presenten a sta candidatura para formar parte dos érganos de goberno e
representacién da Federacion non poden pertencer a comisién xestora, debendo cesar
en dita condicion 6 presentar a candidaturg, ilo en relacién con art. 4.3 do Regulamento
Electoral da FEGAXA.

+ O Sr. Alonso Corredera é presidente da Federacién de Billar de Galicia e presidente
da Comision Xestora da FEGAXA, o que da lugar a un conflicto de intereses.

- Na acta de data 13/07/22 da Asamblea Xeral Extraordinaria se determina que unha
vez convocadas as eleccions, a Asamblea Xeral, Comisiéon Delegada e Xunta Directiva
quedarian disoltas, e que esta Ultima asumiria as funciéns de Comisién Xestora, e que
non poderia realizar mais actos que os de mera administracion e trdmites. As mesmas
persoas que pertencian & Xunta Directiva do mandato 2018-2022 son membros da
Comisidn Xestora. Don Gaspar era presidente e Don Jesus Vogal 2. O prazo para que
Don Gaspar cesase coma presidente da Xestora a fin de presentarse coma candidato a
presidente pasou.

« En derradeiro lugar, se alega que Don Gaspar Pérez e o seu substituto Don Angel
Francisco Vilas, enviaron as papeletas recheas, ou formulario de voto completado 6s

aspirantes e asembleistas afines o que, segundo se alega, vulnera o art. 4.5 do
Regulamento Electoral da FEGAXA 2022, en relacién co art. 4.1 do Real Decreto 16/2018
de 15 de febreiro, no que se determina que a Comisién Xestora serd o érgano encargado
de administrar e xestionar a federacién durante o proceso electoral, pero que non
poderd realizar actos que directa ou indirectamente, mediata o inmediatamente,
induzan o condicionen o sentido do voto, e deberan cumprirse os principios de
obxectividade, transparencia e igualdade, e que foron incumpridos. Solicitar avales
sendo membro da Comisién Xestora vulnera o principio de neutralidade.

- Solicitaba a nulidade da Acta de Xunta Electoral de data 8/11/2022, sumprimi-las
candidaturas & presidencia de S. Gaspar Pérez Carnero e Don Jesus Rodriguez Pérez; en
derradeiro lugar incoar expedientes disciplinarios contra as catro persoas denunciadas
por vulnera-los principios de obxectividade, transparencia e igualdade no proceso
electoral da FEGAXA 2022.

No recurso en sintese alega o seguinte:

» Da por reproducido o contido da denuncia.

- Engade que foi vulnerado o art. 3.1 do Decreto 16/2018 de 15 de febreiro xa que os
membros da Comision Xestora son as mesmas persoas que pertencian 4 Xunta Directiva
da FEGAXA do mandato 2018-2022, e que, polo tanto, non se cumpre coa representacion
proporcional respecto dos Estamentos, nin que os integrantes da Comisién Xestora
tefian que ser o 50% membros da Comisién Delegada (ou Asamblea) e 50% Xunta
Directiva.

+ Insiste na inobservancia do art. 4.5 do Regulamento Electoral que obrigaba &
Comisién Xestora a observa-los principios de transparencia do proceso electoral; refire
que tifa a obriga de publicar as actas a fin de comprobar a dimisién dos directivos da
FEGAXA dos seus cargos na Comisién Xestora. Ademais do exposto na denuncia non
consta a dimisién dos Srs. Juan Vicente Rodriguez Rey, nin Miguel Angel Reboredo Otero,
integrantes da Comision Xestora e, 6 tempo, presidentes e representantes de clubs, isto
é Asembleistas e integrantes da Comisién Xestora 6 tempo, incorrendo en
incompatibilidade.

« Advirte tamén da incompatibilidade doutro membro da Xunta Electoral, Don José
Javier Fandifio Ndfez, Xuiz Unico do Comité de Competicion e vogal da Xunta Electoral,
incumprindo o art. 5.3 ¢) do Regulamento Electoral.

- Foi aportado correo electrdnico pola Xunta Electoral -4/11/22- no que consta que
Don Gaspar Pérez Carnero renunciaba 6 seu cargo na Comisién Xestora, dimitia, pero
non se lle entregou 6 recorrente o PDF adxunto Foi aportado outro mail do Sr. Gaspar
Pérez Carnero, no que presenta a sta candidatura, e aporta 16 avales pero os arquivos
adxuntos suman 17, por ilo duda da sta autenticidade. Foi aportado tamén un correo
electrénico de D. Jests Rodriguez Pérez, e adxunto un Pdf que non foi aportado e solicita
a sla entrega. O dia seguinte, o Sr Rodriguez Pérez presentou a sta candidatura con 16
avales, pero tampouco se aportan. Alude a posibles falsificaciéns dos correos e arquivos.

« Aportan papeleta cuberta que, segundo afirman, chegou dende os despachos da
FEGAXA 6s votantes antes das elecciéns a Asamblea Xeral (doc 6)

+ Mostran oposicion @ negativa de entrega dos avais en base & normativa de
proteccién de datos, pois entenden que deben ser facilitados.

No seu recurso solicita:

-Anulacion da acta da Xunta Electoral de data 8/11/22
COMITE GALEGQ DE XUSTIZA DEPORTIVA

-Que se supriman as candidaturas de D.Gaspar Pérez Carnero e Don Jesus Rodriguez
Pérez, por non cumpri-los requisitos legales de postulacidn a ocupa-los respectivos
cargos de presidente e vogal da Comisién Xestora.

-Que se incoe, tramite e resolva expediente disciplinario contra as catro persoas
denunciadas (Don Gaspar Pérez Carnero, Angel Francisco Vilas Fernandez, Jesus
Rodriguez Pérez y Mateo Alonso Corredera) por ter vulnerado os principios de
obxectividade, transparencia e igualdade no proceso electoral da FEGAXA 2022.

Il.- En data 18/11/2022, Don Patricio Salgado Alonso, en calidade de secretario da Xunta
Electoral da FEGAXA presentou informe no que, respecto do recurso interposto, en
sintese, referia:

- En data 9/11/22 recibiron reclamacién de D. Arian Gonzalez Pérez e o dia 10/11/22
éste presentou unha ampliacién, que achegan coma Anexo |, solicitando:

o Anular a Acta da Xunta Electoral de data 8/11/22
> Que se supriman as candidaturas do Sr. Pérez Carnero e Rodriguez Pérez
° Que se incoe, tramite e resolva o expediente disciplinario 4s catro persoas
denuncias por vulnerar os principios de obxectividade, transparencia, e igualdade no
proceso electoral da FEGAXA 2022.

+ A Xunta Electoral ditou resolucion en data 15/11/22, que achega coma Anexo I,
desestimando a denuncia presentada.

- D. Arian Gonzalez Pérez presentou recurso de alzada para ante o CGXD (Anexo Il e
Anexo V), e foi enviada copia a D. José Carlos Pena Torres (un dos candidatos a
presidencia da Asamblea e Presidente do Club La Algalia, que foi candidato 4 Asamblea
Xeral), a D. Daniel Martinez Dourado (Presidente do Club Xadrez Rianxo e tamén
candidato @ Asamblea Xeral) e a Deportes da Coruia. Adxunta: Anexo V (censo definitivo
entidades deportivas), Anexo VI (reconto dos votos emitidos en entidades deportivas) e
Anexo VIl (acta de proclamacion provisional de candidatos a Presidencia).

« A Xunta Electoral facilitou a varias entidades deportivas sobres e papeletas en
branco dos diferentes estamentos. Revisando as actas das mesas electorais remitidas a
Xunta Electoral non viron incidencias.

- Revisado o punto 3 do recurso, no que respecta a D. José Javier Fandifio Nufiez,
actual Xuiz Unico de competicién, entendendo que incumpre o art. 53 C) do
Regulamento Electoral, indican que o Sr. Fandifio non pertence a ningin organo de
goberno, entendendo coma tal: Xunta Directiva, Comision Delegada e Asamblea Xeral.
Non pertence 4 Comisidon Xestora, nin ostenta postos directivos na Federacion.

« No referido 6 punto cuarto, presuntas falsidades, informan que os 17 arquivos
adxuntos que menciona o denunciante presentados polo Sr. Perez Carnero se refire 6s
avais que presenta o referido candidato (16), mais o documento da sda candidatura, o
que fai un total de 17 arquivos adxuntos.

- Se cuestiona que D. Arian Gonzéalez Pérez esté lexitimado para presentar a
reclamacion sen explicar os motivos polos que resulta afectado, posto que non é
candidato & presidencia (Anexo VII), nin resultou elexido membro asambleista da
FEGAXA tralo reconto de votos emitidos no Estamento de Deportistas durante o
proceso electoral, quedando en reserva no posto 16° (anexo VIll, reconto dos votos
emitidos no estamento de deportistas).

lll.- En data 1/12/22 Don José Carlos Pena, en calidade de candidato & presidencia da
FEGAXA presenta escrito de adhesién 6 recurso de alzada interposto por Don Arian
Gonzdlez Pérez. Solicitaba, ademais, que se aplicase a medida de urxencia de suspender
as elecciéns a presidencia da FEGAXA.

IV.- O CGXD na sua reunion de data 2 de decembro de 2022, acordou a admisidn a
tramite do recurso e deu traslado @ Xunta Electoral para que se pronunciase sobre o
fondo do asunto.

Non consta que a Xunta Electoral contestara, ainda que conteamos con informe de dito
6rgano de data 18/11/22, como xa se indicou.

V.- En data 19/12/2022 o CGXD ditou resolucién pola que desestimaba o recurso
formulado por D. Arian Gonzdlez Pérez contra a resolucién da Xunta Electoral da
Federacion Galega de Xadrez de 8/11/2022 -rectificada o 9/11/2022-, mantendo as
candidaturas dos Srs Gaspar Pérez Carnero e Jesls Rodriguez Pérez, e denegando a
apertura de expedientes disciplinarios.

Fronte a dita resolucién foi presentado recurso contencioso-administrativo que deu
lugar & tramitacién do procedemento ordinario 48/2023 ante o Xulgado do contencioso-
administrativo nimero 1 de Santiago de Compostela. En virtud de sentencia de data
20/12/2024 foi estimado o recurso, por considerar que a resolucién ditada polo CGXD
non era conforme a dereito 6 non dar resposta a tddalas cuestiéns suscitadas no
recurso de alzada e carecer de motivacion.

Foi relatora dona Beatriz Seijo Méndez.

FUNDAMENTOS DE DEREITO

PRIMEIRO. - Competencia e procedemento.

O artigo 88 da Lei 3/2012 do 2 de abril do deporte de Galicia establece que no dmbito
electoral a xurisdicion deportiva comprende o cofiecemento e resolucién dos recursos
que se formulen contra as decisiéns que se adopten nos procesos electorais das
federaciéns deportivas, quedando exceptuados do indicado ambito os actos de
aprobacion do regulamento electoral, os cales tefien o seu propio réxime de recursos
ante a administracién autondmica.

Asemade, o exercicio da potestade xurisdicional no dmbito electoral corresponde &s
xuntas electorais das federaciéns deportivas e 6 Comité Galego de Xustiza Deportiva de
conformidade con sinalado na Lei do Deporte de Galicia, nos seus regulamentos de
desenvolvemento e nos estatutos e regulamentos federativos.

No que se refire a este Comité, o artigo 93 da Lei do deporte de Galicia dispon que lle
corresponde o control das decisiéns ditadas nos procesos electorais polos 6rganos
competentes das federaciéns deportivas de Galicia, incluida a sta convocatoria,
tramitadndose este polo procedemento que requlamentariamente se determine.

O Decreto 16/2018, do 15 de febreiro, cando regula os recursos que caben fronte as
resoluciéns que se adopten 6 longo dun proceso electoral, dispén no seu artigo 51.5 que

o Comité cofiecerd, en ultima instancia administrativa, dos recursos que se interpofian
contra o acordo de convocatoria das eleccidns, o calendario electoral, a composicion da
xunta electoral, o censo electoral provisional e definitivo, as resoluciéon das comisions
xestoras e xuntas electorais e restantes cuestions previstas no decreto.

Pola sda banda, o Decreto 120/2013, do 24 de xullo, polo que se aproba o Requlamento
do Comité Galego de Xustiza Deportiva, requla o procedemento en materia electoral
federativa nos seus artigos 55 e seguintes. De conformidade con artigo 55.3, estén
excluidos do ambito de procedemento en materia electoral a impugnacién das
convocatorias de elecciéns e dos regulamentos electorais, os cales se tramitaran polo
procedemento ordinario. Contemplandose una prevision idéntica no artigo 30 do
devandito decreto cando regula o procedemento ordinario.

En consecuencia, de conformidade co anterior, este Comité ten competencia para
cofiecer do presente recurso.

SEGUNDO. — Lexitimacion.

O recorrente ostenta lexitimacidn activa para a interposicién do presente recurso,
tendo en conta o previsto no art. 51 do Decreto 16/2018 de 15 de febreiro, no que se
recolle que estan lexitimadas as persoas que foron parte na impugnacion ante a Xunta
Electoral Federativa o as persoas interesadas directamente polo acordo ou resolucién.

Do mesmo xeito ven recollido no art. 56 do Decreto 120/2013 de 24 de xullo polo que
se aproba o Regulamento do CGXD.

O recorrente foi o que presentou reclamacidén ante a Xunta Electoral Federativa,
ostenta, polo tanto, lexitimacidn para interpofie-lo recurso.

TERCEIROQ. - Temporalidade do recurso.

Segundo o art. 57 do Decreto 120/2013 o prazo de interposicién do recurso ante o CGXD
é de tres dias. A resolucién recorrida se dictou o 15/11/22 e foi recorrida o 17/11/22.

Polo tanto o recurso foi presentado en prazo.

CUARTO. - Consideracions do CGXD

En primeiro lugar hai que advertir que algunhas das cuestions que foron incluidas no
recurso non foran plantexadas previamente ante a Xunta Electoral o que, de entrar a
resolver, constituiria una afastamento do procedemento instaurado normativamente
pois, segundo o disposto no art. 51.5 do Decreto 16/2018 do 15 de febreiro que regula os
recursos que caben fronte as resolucidns que se adopten 6 longo dun proceso electoral,
o CGXD dnicamente cofecera en Ultima instancia administrativa dos recursos que se
interpofian contra o acordo de convocatoria das eleccidns, o calendario electoral, a
composicion da xunta electoral, o censo electoral provisional e definitivo, as resolucién
das comisidns xestoras e xuntas electorais e restantes cuestidns previstas no decreto.
Isto é, tan so pola via da revision, en segunda instancia, podemos entrar a cofiecer
dunha resolucién previamente ditada pola Xunta Electoral, respecto das cuestidns que
lle foron plantexadas, salvo respecto do que efectivamente ven requlado doutro xeito na
normativa e, polo tanto, susceptible de cofiecemento directo, sen que neste caso a
tematica tefia encaixe no segundo.

En concreto, as cuestiéns novas que se pretenden plantexar por via de recurso, sen
alega-las ante a Xunta Electoral, son as referidas & vulneracién do art. 3.1 do Decreto
16/2018 de 15 de febrero, en atencién a que -segin se alega- os membros da Comisién
Xestora eran as mesmas persoas que pertencian & Xunta Directiva da FEGAXA do
mandato 2018-2022, incumprindo, por ilo, coa representacion proporcional respecto dos

Estamentos, pois, continda o recorrente, os integrantes da Comisidn Xestora tifian que
ser 0 50% membros da Comision Delegada (ou Asamblea) e 50% Xunta Directiva.

Esta cuestion non foi plantexada 4 Xunta Electoral.

Do mesmo xeito, de manera novedosa, via recurso, se alega incompatibilidade na que
incorreu outro membro da Xunta Electoral, Don José Javier Fandifio N(fez, xa que,
segundo se plantexa, era Xuiz Unico do Comité de Competicién e, 6 tempo, vogal da
Xunta Electoral, incumprindo, por ilo, o art. 5.3 ¢) do Regulamento Electoral.

De novo non podemos entrar a resolve-la cuestidn referida porque non foi incluida na
denuncia inicial.

Dito o anterior, sequndo consta, o solicitado via denuncia polo recorrente, reiterado via
recurso, foi o0 seguinte:

- A anulacién da acta da Xunta Electoral de data 8/11/22

- A supresion das candidaturas de D.Gaspar Pérez Carnero e Don Jesis Rodriguez
Pérez, por non cumpri-los requisitos legais de postulaciéon por ocupa-los respectivos
cargos de presidente e vogal da Comision Xestora.

- A incoacién e resolucién de expediente disciplinario contra as catro persoas
denunciadas (Don Gaspar Pérez Carnero, Angel Francisco Vilas Ferndndez, Jesus
Rodriguez Pérez y Mateo Alonso Corredera) por ter vulnerado os principios de
obxectividade, transparencia e igualdade no proceso electoral da FEGAXA 2022.

No referido a nulidade da acta da Xunta Electoral de 8/11/22 debemos advertir que non
cabe decreta-la nulidade dun acta, se non que, no seu caso, sé se poderia instar o que,
por via do punto dous foi solicitado, isto é, a exclusién ou supresién das candidaturas
proclamadas na acta. Polo tanto a peticidn non terd un pronunciamento independente
do que constitle o punto dous

No tocante a supresion das candidaturas de D.Gaspar Pérez Carnero e Don Jesls
Rodriguez Pérez, por non cumpri-los requisitos legais de postulacién, o recorrente
centraba a sda peticién no feito de que os candidatos ocupaban, respectivamente, os
cargos de presidente e vogal da Comisidn Xestora cando presentaron as candidaturas,
incumprindo asi o art. 3.2 Do Real Decreto 16/2018 de 15 de febreiro, que determina que
as persoas que presenten a sta candidatura para formar parte dos 6rganos de goberno
e representacién da Federacion non poden pertencer & Comisién Xestora, debendo cesar
en dita condicién 6 presentar a candidatura, ilo en relacién con art. 4.3 do Regulamento
Electoral da FEGAXA.

Non se plantexaba na denuncia ningunha irregularidade referida & presentacién dos
avais.

En efecto, no art. 4.1 e 3 do REGULAMENTO ELECTORAL para a eleccién a membros da
Asamblea Xeral, presidente e Comision Delegada da Federacién Galega de Xadrez, se
recolle:

Artigo 4. Comisién xestora. Composicion duracién e funciéns

1. Unha vez convocadas as elecciéns, a xunta directiva da federacién entenderase
disolta, asumindo as stias funciéns unha comisién xestora.

3. As persoas que presenten a sUa candidatura para formar parte dos érganos de
goberno e representacién da Federacidon non poderan ser membros da comision xestora,
debendo cesar en dita condicién ¢ presentar a candidatura en cuestion.

Pola stia banda, no DECRETO 16/2018, de 15 de febrero, polo que se establecen as bases
e criterios para a elaboracién dos reglamentos electorais que deben rexi-la realizacion
dos procesos electorais nas federacions deportivas galegas se recolle:

Articulo 2. Comision gestora

Una vez convocadas las nuevas elecciones, la junta directiva de la federacion deportiva
se entendera disuelta, asumiendo sus funciones una comision gestora.

Articulo 3. De la composicion y duracion de la comisién gestora

1)

2. Las personas que presenten su candidatura para formar parte de los érganos de
gobierno y representacién de la correspondente federacidn no podrdn pertenecer a la
comisién gestora, debiendo cesar en dicha condiciéon al presentar la candidatura en
cuestion.

Na sua resolucion de data 15/11/22 a Xunta Elctoral deixa constancia do seguinte
(apartado Primero, pax 2/4, primer parrafo) :

“(..)
A documentacién presentada polos candidatos D. Gaspar Pérez Carnero e D. Jesls
Rodriguez Pérez foi revisada e comprobada. Ambos candidatos presentaron en tempo e
forma via e-mail a sGa renuncia ao cargo da Comisién Xestora e presentaron a sila
candidatura polo mesmo medio, tamén, en tempo e forma (Anexo IV e Anexo V)

O Comité tivo a vista, 6 comprobar 6 expediente remitido, os correos electrénicos
enviados tanto por Don Gaspar Pérez coma por Don Jes(s Rodriguez, nos que consta
expresamente que o dia 4/11/22 (s 11:53 horas Don Gaspat, e as 18:07 Don Jesus)
cominican a sta dimisién coma integrantes da Xunta Xestora da FEGAXA.

Non consideramos que a dimisién tefia que ser presentada dun determinado xeito
porgque non atopamos regulacién que asi o determine.

As 13: 49 dese mesmo dia Don Gaspar presenta a stia candidatura 3 presidencia, e o dia 5
as 13:42 Don Jesus a sua.

Queda acreditado, sen dibida, que dimitirdn dos seus cargos na Comisién Xestora no
momento no que formalizaban as stas candidaturas.

No tocante a posibles cuestionamientos en relacidn cos avais xa dixemos que se trata
dunha cuestién nova que non foi plantexada na instancia, sen perxuixo de concluir que
foron debidamente presentados, pois doutro xeito as candidaturas terian que ser
rexeitadas pola Xunta Electoral; a propia Xunta Electoral na sta resolucién de data
15/11/22 deixa constancia (apartado Terceiro da resolucion) de que os dous candidatos
presentaron en tempo e forma a documentacién correspondente para ser candidatos a
presidencia. Ilo engloba, sen dubida, os avais requeridos (numero, firmas,
identificacion...)

Por ilo, cumprido o legalmente esixido, o recurso vai ser desestimado neste punto.

COMITE GALEGO DE XUSTIZA DEPORTIVA
CONSELLERIA DE PRESIDENCIA XUSTIZA E DEPORTES
Rda Madrid, 2-4, 2° andar. 15781 Santiago de Compostela



|"=:t O} CVE: RWJ1HE36GERUO
. ﬁ Verificacién: hitps-iisede.xunta.galicve
2 S

CONSELLERIA DE
XUNTA PRESIDENCIA,
DE GALICIA | xusTiza E DEPORTES

En derradeiro lugar, debemos analzia-lo referido & iniciacién de expedientes
disciplinarios contra os denunciados por ter vulnerados os principios de obxectividade,
transparencia e igualdade no proceso electoral da FEGAXA 2022, en concreto, por ter
enviado papeletas recheas, ou formularios de voto completados ds aspirantes e
asambleistas afines, vulnerando deste xeito o o art. 4.5 do Regulamento Electoral da
FEGAXA 2022, en relacidon co art. 4.1 do Real Decreto 16/2018 de 15 de febreiro

En efecto, o art. 41 do Decreto 16/2018 recolle:

Articulo 4. De las funciones de la comision gestora

La comisién gestora serd el érgano encargado de administrar y gestionar la federacion
durante el proceso electoral. No podra realizar actos que directa o indirectamente,
mediata o inmediatamente, induzcan o condicionen el sentido del voto de los electores,
y deberan observar los principios de objetividad, transparencia del proceso electoral e
igualdad entre los actores electorales. Estas previsiones seran aplicables a la actividad
desarrollada por el personal de la federacién y por los restantes érganos federativos
durante el proceso electoral.

O art. 4.5 do Regulamento electorla vai na misma lifia.

O recorrente achegou un papel cuberto por ambos lados co titulo “VOTACION PARA A
ELECCION DOS REPRESENTANTES NA ASAMBLEA XERAL DA FEDERACION GALEGA DE
XADREZ, por un lado respecto do Estamento de Entidades Deportivas, con 48 casillas,
algunhas delas con cruz, e polo outro respecto do Estamento de Deportistas, con 34
casillas, algunhas delas con cruz.

Na sta denuncia o recorrente afirma que tifia constancia da remisién das papeletas
por parte de D. Gaspar e Don Angel Francisco via testifical, sen identificar a ningln
testigo en concreto, nin achegar un principio de proba da remisién, que, por definicién,
atendendo o significado do verbo, ten que ter sido dalgln xeito que deixara rastro (via
mail, correo postal...)

No recurso se dun xeito simiar pero non idéntico, se asegura que chegaron “dende os
despachos da FEGAXA', sen concretar nin de quén, nin cémo, nin a quén.

O anterior hai que engadir o que resolveu a Xunta Electoral na sta resolucién de data
15/11/22, no seu punto quinto, no que se deixa constancia de que non tiveron constancia,
6 longo do proceso electoral, de que os electores que participaron nas votaciéns,
presencialmente ou por correo, as recibirén, nin que se votara cun modelo distinto do
facilitado pola Xunta Electoral, do que, entendemos nos, teria que ter conta a Mesa ou
mesas Electorais.

Atendendo ¢ anterirormente exposto non contamos con indicios que den lugar &
apertura dun expediente sancionador nos termos nos que se solicita.

Polo exposto:

O PLENO DO COMITE GALEGO DE XUSTIZA DEPORTIVA por unanimidade acorda
DESESTIMAR o recurso formulado por D. Arian Gonzalez Pérez contra a resolucién da
Xunta Electoral da FEDERACION GALEGA DE XADREZ de 15 de novembro de 2022, que se
confirma integramente.

COMITE GALEGO DE XUSTIZA DEPORT VA
CONSELLERIA DE PRESIDENCIA XUSTIZA E DEPORTES
Raa Madrid, 2-4, 2° andar. 15781 Santiago de Compostela

Notifiquese esta Resolucién &s persoas interesadas, facéndolles saber a todos eles que
poderdn interpofier recurso contencioso-administrativo ante os Xulgados do
Contencioso-Administrativo de Santiago de Compostela no prazo de dous meses a
contar dende o dia sequinte & da notificacién da presente resolucién, de conformidade
co establecido no artigo 46 da Lei 29/1998, do 13 de xullo, reguladora da xurisdicién
contencioso-administrativa.

Santiago de Compostela, 4 de abril de 2025.
O Pleno do Comité Galego de Xustiza Deportiva

P.O. A secretaria

